
Inissianik attartortitsisarneq pillugu Inatsisartut peqqussutaata nr. 2, 12. maj 2005-
imeersup UPA 2017-mi allanngortinneqarnissaa pillugu Naalakkersuisut
suliniuteqgaqqullugit inatsisartut aalajangiiffigisassaattut siunnersuut.
Taamaaliornikkut atorfimmut atatillugu inigisap sivikinnerpaamik ukiuni tallimani
attartoreerneratigut attartortup naliginnaasumik attartukkatut
inigilersinnaaqqullugu.

(Inatsisartunut ilaasortag Anthon Frederiksen, Partii Naleraq)

Inatsisartuni ilaasortaq Anthon Frederiksen, Parii Naleraq siunnersuuteqarpoq inissianik
attartortitsineq pillugu Inatsisissatut peqqussutaata nr. 2, 12 maj 2005-imeersup UPA 2017-mi
allanngortinnegassasoq atorfimmut atatillugu inigisap sivikinnerpaamik ukiuni tallimani
attartoreerneratigut attartortup nalinginnaasumik attartukkatut inigilersinnaalissagaa.

Ullumikkut Namminersorlutik ogartussani atorfillit ingammik tikisitat agguagatigiisillugu
taamaallaat ukiup aappaa affaq atorfeqareerlutik atorfimminniit tunuartarnerat
eqqgarsaatigalugu atorfimmut atatillugu ukiuni arfineq marlunnik ineqarsimagaanni
ukiorparujussuanngornikuupput. Ukiuni kingullerni atorfillit atorfimmi ataasiinnarmi ukiuni
taamak amerlatigisuni atorfeqarsinnaasarnerat takornartanngoriartorpoq.

Aaqqgissuusseqqginnerit assigiinngitsut eqqarsaatigalugit kommunerujussuanngortitsinerillu
pissutigalugit atorfiit annertunerusumik nikerarnissaata nalaanni siunnersuut una
soqutiginarsinnaavoq. Taamaattumik Inuit Atagatigiinni inassutigerusupparput Inatsisartut
inegarnermut ataatsimiisitaliaanut siunnersuut nalilersuiffiginegartussanngorlugu
ingerlateqqinneqgassasoq.

